
REDAKSIONEEL

VORIGE EN HIERDIE UITGAWE

Die redaksie bied verskoning aan dat die uitgawe vir Maart so 
lank vertraag is. Dit was faktore buite beheer van die redaksie. Die 
drukker was as gevolg van die Handelinge van die Sinode toegegooi 
onder werk. 0ns vertrou dat die uitgawe vir Junie nie te lank opge- 
hou sal word nie.

In hierdie uitgawe verskyn ’n waardevolle studie oor die egskei- 
dingsvraagstuk wat lig werp op die besprekingsprogram wat onlangs 
oor die TV verskyn het. Dit is ’n ontstellende feit dat Suid-Afr;ka van 
die hoogste egskeidingsyfers in die wêreld het. lemand vra my nou die 
dag waaraan dit toegeskrywe moet word? Enkele jare gelede weet 
ek, kon gesê word dat die statistiek nie pas op die persentasie eg- 
skeidings in ons Geref. kerke nie. Sou dit nog die geval wees? Dit is 
by uitstek ’n probleem wat teologies nagevors moet word. Tegelyker- 
tyd is dit opvallend dat so ver my kennis strek daar van die kant 
van kerkvergaderings nog min offisiële aandag aan die nuwe eg- 
skeidingswet gegee is. Sou ons daar by nie so betrokke wees soos by 
die bonusobligasies of die gebed in die presidentsraad nie?

In die Skriflig publiseer met waardering die referaat van ’n inter- 
nasionaal-bekende veearts soos dr. B. C. Jansen oor die vraag van 
ewolusionisme. Ons dank die Here vir Christen-wetenskaplikes.

GELUKWENSINGS
Die volgende kandidate het die Magistergraad aan die PU vir 

CHO onlangs behaal en word van harte gelukgewens: Ds. M. Aucamp 
(Charisma en amp in die bevestigingsformuliere: ’n Kerkregtelike 
studie), Ds. Dirk Laufs (Die Teologiese Skool van die Geref. Kerk te 
Burgersdorp en die Anglo-Boereoorlog van 1899-1902), Ds. Seung Mi 
Lee (The Parakletos in the Gospel of John, Chapter 14-16), Ds. H. A. 
van Dalsen (Die samestelling en funksionering van die Kuratoria van 
die Teologiese Skool te Potchefstroom en Hammanskraal — ’n kerk
regtelike studie), Ds. M. J. du Plessis (in Dept. Grieks, Die betekenis 
van episkopos, presbiteros en diakonos in die geskrifte van Ignatius).

Vyf predikante het hulle studie afgerond met verkryging van die 
doktorsgrade in teologie. Hulle is: Dr. P. J. de Bruyn: Voorhuwelikse 
geslagsgemeenskap: ’n teologiesetiese studie; Dr. A. le R. du Plooy: 
Kerkverband: ’n Gereformeerd-kerkregtelike studie; Dr. J. L. Ras: 
Jan Lion Cachet as kerkman (1865-1912); Dr. F. van der Walt: ’n God 
wat bevry. ’n Ondersoek na die godsleer van Jiirgen Moltmann; Dr. J. 
Visser: Die tug oor ampsdraers — ’n kerkregtelike en kubernetiese 
studie.

Hartlike gelukwense aan hierdie manne met die innige bede 
dat hulle arbeid tot besondere seën in die kerk van die Here van 
vandag sal gedy. Andermaal wil In die Skriflig herhaal dat sy ruimte 
oopstaan vir publikasies van die promovendi. Hier word veral gedink 
aan aktuele aspekte wat met die proefskrifte verband hou — of 
moontlik onverwerkte materiaal wat as aanvullende studies gepub- 
liseer kan word.

